
LITAELO LE LITATAISO 

- Araba lipotso tse THARO (3) feela pampiri-potsong ena 

- Potso ka ’ngoe e abeloa linepo tse 25 

- Ngola ka makhethe le tšebeliso e nepahetseng ea matšoao a ngolo 

- U ka qala ka potso ea boithatelo ba hau, empa u lokela ho nomora likarabo     

   tsa hau ka nepo e le ho qoba tahlehelo ea limaraka 

POTSO EA PELE 

a)  Qhaqholla lipolelo tse lateng ho ea ka maretlo-puo a li bopileng, ’me u fane ka mefuta ea 

 maretlo-puo ao.  

 

i. Marena a Lesotho a entse kopano kajeno. 

ii. Lijo tseno li felile tu! Ka pitseng.  (10) 

 

b) Ntša liphafi lipolelong tsena, u be u fane ka mefuta ea tsona.  

 i. Lebese la khomo le monate haholo 

 ii. Ke rata baithuti ba mamelang mosuoe oa bona 

iii. Ke ngoan’a mong eo?    (5) 

 

c) Netefatsa ka mehlala ea lipolelo hore kutu-phafo ena /-ng-ngoe/ e ka sebelisoa ho bopa 

liphafi  tse tharo tse fapaneng.     (9) 

            [25] 

 

 

 

POTSO EA BOBELI 

a) Sebelisa liphafi tse latelang e le liemeli-phafo lipolelong 

 i. Seakaretsi 

 ii. Lesupa 

 iii. Sehloai      (6) 

 

b) Hlalosa phapano e teng lipakeng tsa mefuta ea Boemo-tieo. (4) 

 

c) Ka tšebeliso ea mehlala, bontša phapano le tšoano e teng lipakeng tsa Seboleli sa Leetsi 

le  Seboleli sa Boemo. Lintlha li be PELI bonyane.  (4)  

 

d) Tlatsa tafolana ena ka Likutu-ketso tsa mahlomela, tse fanoeng: 

Kutu-ketso ketsetso ketsahalo phetako ketsiso ketsetsano 

- bina      

- loma      

       (10) 

 

          [25] 

 

 

 

POTSO EA BORARO 

A k’u hlalose mefuta e ’meli ea Sefetoli, u bontše kamano ea eona ho netefatsa hore e feela e 

pannoe ’moho, ka nepo, e le mefuta ea Sefetoli.       

            [25] 

 

 

POTSO EA BONE 

a) Bolela mefuta e meraro feela ea lipolelo, u tehe mohlala oa polelo mofuteng ka mong. 

        (10) 

b) Kopanya lipolelo tsena ka sehokelo se nepahetseng, u be u hlalose mosebetsi o phethoang 

 ke sehokelo ka seng polelong eo, ntle le oa ho hokela lipolelo: 

 i. …………….. ba fihla hae, Banana ba hlapa matsoho 

 ii. O tla shoa kapele ………… o tella batho ba bang 

 iii. ……………… le mo tseba hantle na o joang 

iv. Ke maketse ……….. na le pasa ke eng 

 

v. Ba qhaulitse banna ………. basali  (10) 

c) Hlalosa linthla tse peli bonyane, tse ka thusang baihtuti ho fumana hore na lereho le oela 

 sehlopheng se fe.     (5) 

          [25] 

    

 


